Nafarroako Parlamentuko Mahaiak, 2016ko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Geroa Bai parlamentu-taldeak aurkezturiko mozioa, zeinaren bidez Espainiako Gobernua premiatzen baita apirilaren 20ko 16/2012 Errege Lege-dekretua indargabetu dezan, eta Nafarroako Gobernua premiatzen baita osasun-laguntzarako eskubidea blindatzen jarrai dezan eta Nafarroan bizi diren pertsona guztien osasun-estaldura areagotu dezan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA

Geroa Bai parlamentu-taldeko eledun Koldo Martínez jaunak, Legebiltzarreko Erregelamenduan ezarritakoaren babesean, honako mozio hau aurkezten du, Osoko Bilkuran eztabaidatu eta bozkatzeko. 

Estatuko araudiaren 2012ko aldaketak Osasun Sistema Nazionalaren estaldura integraletik kanpo utzi zituen egoera irregularrean dauden pertsonak, osasun-laguntza jasotzeko eskubidea laneko kotizazioei lotzean. 

Nafarroan, egungo Foru Gobernuko Osasun Departamentuaren lehendabiziko neurrietako bat izan zen zirkular bat bidaltzea osasun etxe guztietara, Nafarroan bizi diren pertsona guztiek osasun laguntza doan jasotzeko eskubidea dutela aitortuz. 

Horrela jakin dugu Foru Gobernuak, 2015ean, osasun laguntzarako eskubidea aitortu diela Nafarroan administrazio-egoera irregularrean dauden 1.263 pertsonari –2014an baino % 58 gehiago–. 

Horregatik guztiagatik, Geroa Baik honako erabaki proposamenak aurkezten ditu, Osoko Bilkuran eztabaidatu eta bozkatzeko: 

1. Nafarroako Parlamentuak Espainiako Gobernua premiatzen du apirilaren 20ko 16/2012 Errege Lege-dekretua indargabetu dezan. 

2. Nafarroako Parlamentuak Nafarroako Gobernua premiatzen du Nafarroan bizi diren pertsona guztien osasun-laguntzarako eskubidea blindatzen jarrai dezan eta haien osasun-estaldura areagotu dezan. 

Iruñean, 2016ko urtarrilaren 15ean 

Eleduna: Koldo Martínez Urionabarrenetxea. 

